
GOUVÈNÈ CUOMO ANONSE PWOJÈ NY WORKS PRAL MODÈNIZE PAK AK ESPAS ISTORIK ETA A NAN 

SOUTH TIER 

 

Yon Envestisman $3,1 Milyon Dola nan 4 Pak 

 

Jodi a, Gouvènè Andrew M. Cuomo te anonse yon envestisman $3.1 milyon dola pou pwojè NY Works 

pou modènize ak repare twa (3) pak ki nan Southern Tier. 

Pwojè NY Works la pou re‐envante devlopman ekonomik eta a avèk yon nouvo estrateji inovatè k ap 

mete Nouyòkè yo nan travay ankò pou rebati enfrastrikti eta a. Gwoup Travay la (Task Force) pral ede 

kreye anpil ak yon pakèt djòb. Pou fè sa, l ap kowòdone plan kapital detaye, l ap sipèvize envestisman ki 

nan pwojè enfrastrikti yo, epitou l ap akselere anpil santèn pwojè enpòtan nan eta a. 

 

Gouvènè Cuomo di konsa, “Eta New York adopte pou yon dezyèm ane swivi yon bidjè ki gen 

transfòmasyon ak ekilib ki diminye liy depans yo, pandan l ap konsantre sou kreyasyon djòb ak efikasite 

gouvènman an. Poto‐mitan bidjè sa a se pwogram New York Works, yon nouvo estrateji pou jwenn 

kapital lajan pou fè Nouyòkè yo retounen nan travay epi pou rebati enfrastrikti nou yo ki la lontan 

tankou sistèm pak eta a anpil moun ki nan eta ap itilize.” 

 

Senatè Tom Libous di konsa, “Tout moun konnen Southern Tier pou bèl Pak Eta nou yo, men kounye a, 

pak sa yo gen gwo bezwen reparasyon. Anplis envestisman nan kreyasyon djòb ki trè nesesè, Pwogram 

New York Works ap ofri yon reyabilitasyon ki nesesè pou pak tankou Chenango Valley State Park pou 

asire fanmi yo kapab renmen yo pandan plizyè ane k ap vini.” 

 

Manm Asanble Barbara Lifton di konsa, “Lè nou pote posiblite pou djòb ak envestisman ekonomik nan 

pak Southern Tier yo, nouvo finansman eta a pou plis pase $1 milyon dola pral sipòte konstriksyon de (2) 

pon pou konekte Taughannock Falls ak Allan Treman State Parks.”  

 

Bidjè a kontinye angajman Gouvènè a pou responsablite fiskal la pandan l ap kreye anpil djòb, ak bay 

jarèt pou kominote yo ki toupatou nan eta a. Li elimine yon defisi plizyè milya dola san nouvo taks, frè 

oswa demagoji. Li limite ogmantasyon depans yo a de (2) pousan oswa pi piti pase sa pou yon dezyèm 

ane swivi, epitou li lanse Gwoup Travay New York Works pou envesti anpil milya dola pou rebati wout, 

pon, pak ak lòt enfrastrikti eta a, epitou li kreye anpil dizèn milye djòb. 



 

Haitian Creole 

 

Bidjè a gen ladan pwogram enpòtan pou devlopman ekonomik ak pwogram pou transpò, refòm enpòtan 

pou fè gouvènman an vin pi efikas, ak mezi pou bay jarèt pou kominote yo ki toupatou nan eta a.  

 

Pwogram New York Works 

 

Kreye Gwoup Travay New York Works  

 

Gwoup Travay New York Works ap kowòdone plan kapital nan tout 45 ajans ak otorite yo, l ap sipèvize 

envestisman ki nan pwojè yo ak aksè nan finansman, epitou l ap fasilite kreyasyon anpil ak yon pakèt djòb.  

 

Anvan pwogram New York Works la, pa gen plan detaye eta a pou $16 milya dola nan depans kapital 

anyèl yo 45 ajans ak otorite eta a te fè. Nan kèk ka, ansanm avèk pwojè Port Authority, MTA ak 

Depatman Transpò, yo itilize anpil milya dola kontribiyab oswa lajan pasaje pou finanse plan transpò a 

nan menm zòn san kowòdinasyon ant ajans yo. Pou premye fwa, Gwoup Travay New York Works ap 

devlope yon plan enfrastrikti kapital kowòdone pami ajans yo ak otorite yo. Gwoup Travay la, ki fòme 

avèk dirijan nan finans, travay, planifikasyon ak transpò ap rekòmande chwa finansman pou pwojè ak 

metòd pou fasilite konstwiksyon nan enfrastrikti enpòtan.  

 

Gwoup Travay New York Works ap gen kenz (15) manm ladan. Gouvènè a ap deziyen nèf (9) nan manm 

yo, epi Lejislati a ap deziyen sis (6) lòt manm yo. Tout ajans ak otorite prensipal eta a ap patisipe nan yon 

konsèy aplikasyon pou kowòdone planifikasyon kapital la.  

 

Y ap afiche tout pwojè New York Works sou sitwèb la avèk vrè chanjman yo yon fason pou Nouyòkè yo 

kapab swiv pwogrè pwojè ki nan kominote yo. Y ap mete tout lis la anliy sou nan kèk jou k ap vini yo.  

Rekonstwiksyon Pak Eta New York yo 
 
Finansman New York Works ap bay $89 milyon dola, pou jwenn $143 milyon dola nan finansman total, 
pou repare pak eta a, sa ki reprezante pi gwo kantite lajan yo bay nan istwa lajan kapital pou pak New 
York yo. Pou kounye a, 83% pak eta a nan move eta. Y ap finanse pwojè yo nan chak zòn eta a, pwojè yo 
ap amelyore eksperyans vizitè yo, epitou y ap pèmèt pak eta nou yo re‐parèt apre plizyè ane yo pase 
nan move kondisyon. 
 
Pwojè NY Works nan Southern Tier prezante konsa:  

Non Pwojè a  Deskripsyon Pwojè a 
Depans Total pou 

Pwojè a 

Black 

Diamond 

Trail 

Konstwi de (2) pon pou sipòte ouvèti yon 

chemen ray ki sou yon distans 10 mil pou 

konekte Taughannock Falls ak Allen 

Treman State Parks. 

1.200.000  

Chenango 

Valley State 

Park 

Modènize sistèm dlo potab pak la.  1.200.000  

Soaring 

Eagles State 

Park  

Repare ak refè wout ak zòn estasyònman 

machin, ki nan move kondisyon.  
700.000  

 
Total pou Pak yo: $3.100.000  

